
内容概要

　　古往今来，有多少精美的散文像珍珠般在熠熠生辉！
《百花散文书系》不敢说已将它们串成珠链，但它们在这里总已不再是散珠而更便于阅读、欣赏了吧
。
　　所选篇章侧重于抒情、叙事}生.数文；题材大至社会、人生，小至离情、花草；灰风格既有雄浑
、酣畅，亦有委婉、含蓄：广采博取、兼容并包，《百花散文书系》即便不说是“聚珍”本，但所收
作品总还不乏光彩可供借鉴吧。
　　百花散文书系包括《古代散文丛书》、《现代散文丛书》和《当代散文丛书》，都按不同作者选
集分册出版。

书籍目录

苏轼和他的散文刑赏忠厚之至论上梅直讲书滟灏堆赋并叙屈原庙赋江行唱和集叙留侯论喜雨亭记凌虚
台记亡妻王氏墓志铭书戴嵩画牛跋文与可墨竹墨宝堂记祭欧阳文忠公文墨妙亭记钱塘勤上人诗集叙盖
公堂记后杞菊赋并序超然台记李氏山房藏书记李太白碑阴记徐州莲花漏铭并叙放鹤亭记日喻乌说梁贾
说梁工说灵壁张氏园亭记文与亦画筼筜谷匮竹记书黄子思诗集后文与可飞白赞方山子传答毕仲举书答
言上人答秦太虚书秦太虚题名记并题名书蒲永异画后三槐堂铭书游垂虹亭书渊明饮酒诗后⋯⋯

章节摘录

　　方山子，光、黄间隐人也①。
少时慕朱家、郭解为人②，闾里之侠皆宗之③。
稍壮，折节读书，欲以此驰骋当世，然终不遇。
晚乃遁于光、黄间，日岐亭④，庵居蔬食，不与世相闻。
弃车马，毁冠服⑤，徒步往来，山中人莫识也。
见其所著帽，方耸而高，日：“此岂古方山冠之遗像乎⑥？
”因谓之“方山子”。
　　余谪居于黄，过岐亭，适见焉。
日：“呜呼！
此吾故人陈慥季常也！
何为而在此？
”方山子亦矍然问余所以至此者⑦。
余告之故。
俯而不答，仰而笑。
呼余宿其家，环堵萧然⑧，而妻子、奴婢皆有自得之意。
　　余既耸然异之，独念方山子少时，使酒好剑，用财如粪土。
前十九年，余在岐山⑨，见方山子从两骑，挟二矢游西山。
鹊起于前，使骑逐而射之，不获。
方山子怒马独出，一发得之。
因与余马上论用兵及古今成败，自谓一时豪士。
今几日耳，精悍之色，犹见于眉间，而岂山中之人哉！
　　然方山子世有勋阀⑩，当得官，使从事于其问，今已显闻。
而其家在洛阳，园宅壮丽，与公侯等。
河北有田，岁得帛千匹，亦足以富乐。
皆弃不取，独来穷山中，此岂无得而然哉！
　　余闻光、黄间多异人，往往佯狂垢污，不可得而见，方山子倘见之欤？
　　轼启：奉别忽十馀年，愚瞽顿仆①，不复自比于朋友。
不谓故人尚尔记录②，远枉手教③，存问甚厚；且审比来起居佳胜，感慰不可言。
罗山素号善地④，不应有瘴疠⑤，岂岁时适尔！
既无所失亡，而有得于齐宠辱、忘得丧者⑥，是天相子也⑦。
　　仆既以任意直前，不用长者所教，以触罪罟⑧。
然祸福要不可推避⑨，初不论巧拙也。
黄州滨江带山，既适耳目之好，而生事百须，亦不难致；早寝晚起，又不知所谓祸福果安在哉！
偶读《战国策》，见处士颜斶之语：“晚食以当肉。
”欣然而笑。
若斶者，可谓巧于居贫者也。
菜羹菽黍，差饥而食，其味与八珍等；而既饱之馀，刍豢满前，惟恐其不持去也。
美恶在我，何与于物！
　　所云读佛书及合药救人二事，以为闲居之赐甚厚。
佛书旧亦尝看，但暗塞不能通其妙，独时取其粗浅假说以自洗濯，若农夫之去草，旋去旋生，虽若无
益，然终愈于不去也。
若世之君子，所谓“超然玄悟”者，仆不识也。
往时陈述古好论禅，自以为至矣，而鄙仆所言为浅陋。
仆尝语述古：“公之所谈，譬之饮食龙肉也；而仆之所学，猪肉也。
猪之与龙，则有间矣。

然公终日说龙肉，不如仆之食猪肉实美则真饱也。
”不知君所得于佛书者果何耶？
为出生死、超三乘固，遂作佛乎？
抑尚与仆辈俯仰也？
学佛老者，本期于静而达；静似懒，达似放，学者或未至其所期，而先得其所似，不为无害。
仆常以此自疑，故亦以为献。

